
PREDMET: ZASTUPNIČKO PITANJE

Poštovani,

Da li ste upoznati sa zagađenjem Potoka Vihriea u Općini Hadžići, te da li se poduzimaju 
adekvatne mjere i radnje u cilju saniranja onečišćenja i sprečavanja da se ista ponove.

OBRAZLOŽENJE:

Potok Vihriea u Općini Hadžići posljednjih nekoliko dana mirisom i izgledom podsjeća na 
kanalizaciju. Stanovnici hadžićkih naselja Kućice i Grivići su zabrinuti za zdravlje, a prema 
njihovim riječima niko ništa ne poduzima da se opasnost otkloni. Iz Općine Hadžići su nakon 
obilaska ovog područja sugerisali stanovnicima da u momentu protoka uočene nečistoće,uzmu 
uzorak i dostave općinskoj inspekciji, koja će taj uzorak dalje proslijediti na analizu da bi se 
utvrdio uzrok onečišćenja. Na području ovih naselja je evidentiran i veoma neugodan miris iz 
okolnog postrojenja za proizvodnju hrane za ribe koje se nalazi u krugu Tehničkog remontnog 
zavoda u Hadžićima. Sama pojava ove nečistoće utiče i na floru i faunu, obzirom daje na 
području općine Hadžići na lokalitetu gdje se ulijeva potok Vihriea u rijeku Zujevinu 
evidentirano i par pomora ribe.

U prilogu dostavljamo i fotografije sa pomenutih lokacija.

